
 

 

26 Medi 2022 

 

Annwyl Mark 

 

Adroddiad y Pwyllgor Cyfrifon Cyhoeddus a Gweinyddiaeth Gyhoeddus ar Graffu ar 

Gyfrifon 2020-21 

 

Yn dilyn fy ngohebiaeth ar 2 Chwefror 2022 mewn ymateb i  

adroddiad y Pwyllgor Cyfrifon Cyhoeddus a Gweinyddiaeth Gyhoeddus ar Graffu ar 

Gyfrifon 2020-21, rwy'n ysgrifennu i ddiweddaru'r Pwyllgor ar gynnydd yn y meysydd a 

nodwyd yn argymhellion 2 a 4, sef gwariant ar gyflenwyr o gwmnïau yng Nghymru a 

phlastig untro. Ymdrinnir â'r rhain yn eu tro yn yr Atodiad.  

 

Nododd y Pwyllgor yn ei adroddiad ei fod yn falch o glywed bod y Comisiwn yn cynnal 

Adolygiad Capasiti a’i fod yn edrych ymlaen at glywed mwy o fanylion am nodau, cynnydd 

a chanlyniadau'r adolygiad hwn. Mae'r wybodaeth hon hefyd wedi'i chynnwys yn yr 

Atodiad.  

 

Rhowch wybod i mi os oes rhagor o wybodaeth sy’n ofynnol gan aelodau'r Pwyllgor o 

ganlyniad i'r llythyr hwn. 

Yn gywir 

cc Comisiynwyr y Senedd, y Bwrdd Gweithredol   

Atodiad 1 – Argymhellion Pwyllgor - Diweddariad 

 

Argymhelliad 2 Er mwyn helpu’r Comisiwn i gynyddu ei wariant ar gyflenwyr o 

gwmnïau yng Nghymru, rydym yn argymell ei fod yn cynnal ymarfer i rannu terfynau 

gwariant contract h.y. mewn dosbarthiadau llai na £10,000, llai na £50,000, llai na 

£100,000, llai na £500,000 a mwy na £500,000 a dadansoddi lledaeniad ariannol y 

contractau a ddyfernir i nodi cyfleoedd i rannu contractau mwy ac i gynyddu’r 

tebygolrwydd y bydd cwmnïau llai yng Nghymru yn cyflwyno cynnig llwyddiannus 

am gontract. Byddem yn croesawu diweddariad bob chwe mis ar y cynnydd yn y 

maes hwn. 

Derbyniwyd 

Rydym yn cynnal dadansoddiad gwariant yn rheolaidd ar bob un o'n contractau sy’n werth 

mwy na £25,000.  

Mae pob contract sy'n werth mwy na £25,000 yn cael ei reoli'n ganolog gan dîm Caffael y 

Comisiwn. Mae rheoli contractau sydd o dan y trothwy o £25,000 yn cael ei ddirprwyo i 

reolwr perthnasol y Comisiwn.    

Ar gyfer contractau gwerth uwch, rydym bob amser yn edrych ar ddichonoldeb opsiynau i 

rannu'r rhain yn 'lotiau' llai er mwyn cynyddu'r cyfleoedd i gyflenwyr llai sydd wedi’u lleoli 

yng Nghymru.  Enghraifft lwyddiannus, ddiweddar o’r dull hwn yw’r contract argraffu a 

chopïo, lle’r oeddem yn gallu dyfarnu elfennau o’r contract newydd i gwmni o Gymru. 

Mae’r Comisiwn yn ymchwilio’n barhaus i ffyrdd o gynyddu gwariant gyda chyflenwyr o 

Gymru.  Rydym yn gwneud hyn drwy ymchwil i’r farchnad, ymgysylltu’n gynnar â 

chyflenwyr ac fel y crybwyllwyd, drwy ystyried sut y gallwn strwythuro contractau i annog 

cyflenwad o Gymru. Yn ddiweddar, rydym wedi dyrannu adnodd pwrpasol o fewn y 

Gwasanaeth Caffael i arwain ar y gwaith hwn. Mae gennym hefyd bolisi ar 'Annog mentrau 

bach a chanolig'.  

Rydym yn cytuno i roi diweddariad bob chwe mis i’r Pwyllgor ar y cynnydd yn y maes hwn. 

1.0 Gwariant gyda chyflenwyr o Gymru 

1.1 Mae gwariant gyda chyflenwyr o Gymru wedi cynyddu o 38 y cant yn 2020/21 i 45 y 

cant ddiwedd blwyddyn ariannol 2021/22.  



 

 

1.2 Rydym yn cydnabod y gall cyflenwyr o Gymru gynnig gwerth am arian a chyfrannu'n 

economaidd ac yn gymdeithasol i gymunedau Cymru ac rydym yn ymdrechu i roi 

cyfleoedd iddynt ennill ein busnes.  

1.3 Rydym wedi cael tipyn o lwyddiant dros y flwyddyn wrth annog cyflenwyr o Gymru i 

gyflwyno cynnig am ein cytundebau ac mae rhai ohonynt wedi ennill ein busnes yn 

sgil hyn. Mae hyn yn awr yn dechrau treiddio drwodd i'n canran gwariant Cymreig. 

O'r 15 contract dros £25,000 mewn gwerth a ddyfarnwyd y llynedd, roedd 9 

ohonynt i gyflenwyr o Gymru. 

  

2.0 Cefndir 

Lle rydym yn gwario ein harian 

2.1 Yn 2021/22, gwnaethom wario tua £10,000,000 ar brynu nwyddau a gwasanaethau, 

gwariwyd 45 y cant o'r swm hwn yng Nghymru. Mae bron dau draean o’r gwariant 

hwn ar reoli cyfleusterau neu TGCh. 

 

 

 

 



 

 

Gyda phwy rydym yn gwario ein harian. 

2.2 Yn 2021/22, dangosir isod ein prif gyflenwyr o ran gwariant. Y cyflenwr rydym yn  

 gwario’r mwyaf gydag ef yw CBRE, ein contractwr rheoli cyfleusterau. 

Enw’r cyflenwr Gwariant 

CBRE (rheoli cyfleusterau) £2,295,299 

Bowtie Television (darlledu) £1,075,627 

Centerprise International (gliniaduron) £896,745 

Insight Direct (DU) Limited (TGCh) £740,538 

Total Support Services (glanhau) £504,956 

EDF Energy £431,238 

Gwasanaeth Arlwyo Charlton House  £329,517 

*Gwasanaethau Adeiladu DDP £285,737 

Barclay Digital Services Limited (cyfathrebu) £237,469 

*Blues Electrical £235,944 

* Wedi'i gynnwys yng ngwariant CBRE 

Yn 2021/22, trosglwyddwyd 58 y cant o'r gwariant gyda CBRE i is-gontractwyr o Gymru.  

2.3 Mae gwariant gyda chyflenwyr o Gymru wedi cynyddu o 38 y cant (blwyddyn 

ariannol 2020/21) i  

 45 y cant (blwyddyn ariannol 2021/22). Ceir cymhariaeth isod o wariant yn ôl 

categori. 

 

 

 



 

 

 

 

 

 

2.4 Mewn rhai meysydd gwariant megis ynni, meddalwedd arbenigol, (Microsoft, 

system integredig adnoddau dynol/cyflogres, meddalwedd drafftio deddfwriaeth, 

system deisebau, system cyfarpar sgrin arddangos) a chymorth ffôn, rydym yn 

wynebu problemau wrth ddod o hyd i gyflenwyr o Gymru.  

3.0 Camau rydym yn eu cymryd 

3.1 Mae gennym DPA corfforaethol newydd ar wariant cyflenwyr o Gymru er mwyn 

monitro  



 

 

 cynnydd yn ffurfiol.  Mae'n darged heriol, o gofio ein portffolio o gontractau a'r 

farchnad gyflenwi Gymreig . Y targed yw sicrhau 50 y cant o'r gwariant gyda 

chyflenwyr o Gymru erbyn diwedd y Chweched Senedd. 

 

Targed 50% 

Coch < 44% 

Oren 45% i 49% 

Gwyrdd > 50% 

 

 

3.2 Dadansoddi'r farchnad – rydym yn parhau i ymgysylltu'n rhagweithiol â chyflenwyr o 

Gymru cyn  ymarferion tendro. Rydym wedi neilltuo amser yn y broses gaffael i 

wneud hyn. 

3.3 Defnyddio fframweithiau cenedlaethol – Nid yw cyflenwyr o Gymru, sef busnesau 

bach a chanolig yn bennaf bob amser wedi’u cynrychioli'n dda ar fframweithiau 

ledled y DU; felly, eithriad yn unig yw defnyddio fframweithiau ledled y DU. Rydym 

bob amser yn ystyried fframweithiau Gwasanaeth Caffael Cenedlaethol (GCC) 

Llywodraeth Cymru cyn edrych ar drefniadau ledled y DU. Rydym yn hysbysebu ein 

cyfleoedd contract dros £25,000 ar GwerthwchiGymru. 

3.4 Rydym yn cymryd amser i esbonio ein prosesau caffael i gyflenwyr er mwyn eu 

hannog i gyflwyno cynnig am ein busnes.  

3.5 Rydym yn sicrhau bod ein prif gontractwyr yn darparu cyfleoedd i gyflenwyr o 

Gymru fel rhan o'u cadwyni cyflenwi.  

3.6 Rydym yn achub ar y cyfle i asesu’r holl gontractau sydd i’w hadnewyddu i fesur y 

potensial ar gyfer cyflenwad o Gymru, gan gynnwys opsiynau i ailstrwythuro 

contractau pan fo modd. 

3.7 Rydym hefyd yn edrych ar gyfleoedd i ymgysylltu â'r gymuned fusnes ehangach, 

megis Siambrau Cymru, i drafod ein strategaeth a chynyddu ein rhwydwaith. 

3.8 Serch hynny, mae'n rhaid i ni gofio, o ran y broses dendro, fod y gyfraith yn ein 

rhwymo i drin yr holl gyflenwyr yn gyfartal, ni waeth lle y maent, ac i fod yn gwbl 

dryloyw gyda'n penderfyniadau. Felly, er gwaethaf yr holl waith rydym yn ei wneud 



 

 

ymlaen llaw yn ymgysylltu â chyflenwyr o Gymru a'u hannog i gyflwyno cynnig, ni 

allwn sicrhau y byddant yn llwyddiannus yn y pen draw. 

4.0 Rhagolwg 

4.1 Yn y dyfodol, byddwn yn parhau i fonitro ein perfformiad yn y maes hwn ac yn 

archwilio ffyrdd eraill y gallwn barhau i ymgysylltu â chyflenwyr o Gymru a'u hannog 

i gyflwyno cynnig am gontractau. 

4.2 Byddwn yn parhau i ddiweddaru’r Pwyllgor Cyfrifon Cyhoeddus a Gweinyddiaeth 

Gyhoeddus ar y cynnydd. 

4.3      Gwasgariad contractau a ddyfarnwyd y llynedd yn ôl gwerth contract 

 

Gwerth y contract Nifer y contractau 

Dros £500,000 10 

<£500,000 24 

<£100,000 13 

<£50,000 87 

<£10,000 600 

 

Argymhelliad 4: Bod y Comisiwn yn darparu diweddariad bob chwe mis ar y defnydd 

o blastig untro. 

Ymateb: 

Mae Comisiwn y Senedd yn cymryd yr angen i leihau plastigion untro yn ei weithrediadau 

o ddifrif ac yn croesawu’r cyfle hwn i ddarparu diweddariad i’r Pwyllgor.  

Yn ddiweddar rydym wedi penodi contractwr arlwyo newydd ac rydym eisoes yn gweithio 

gydag ef i sicrhau y cynhelir y safonau uchel a bod cyn lleied â phosibl o blastig ar gael. 

Mae'r fanyleb arlwyo yn ei gwneud yn ofynnol i'r contractwr gefnogi'r Senedd yn ei gwaith 

i osgoi’r defnydd o eitemau plastig untro ac eitemau untro eraill pan fo hynny'n bosibl. 

Rydym hefyd yn ymwybodol o ddeddfwriaeth arfaethedig Llywodraeth Cymru i atal 

eitemau plastig untro rhag cael eu darparu yng Nghymru ac rydym yn falch o gadarnhau 

bod y Comisiwn yn cydymffurfio â'r rheolau newydd fel y maent ar hyn o bryd.  Nid ydym 



 

 

yn dosbarthu platiau plastig, bagiau siopa, ffyn cotwm ac yn sicr nid deiliaid balŵn! 

Byddwn yn parhau i fonitro'r ddeddfwriaeth sydd i ddod, yn ogystal â mentrau allanol 

eraill, ac rydym bob amser yn agored i ragor o awgrymiadau i wella. 

Mae’r camau gweithredu gwella a restrwyd gennym yn y diweddariad diwethaf, a 

chynnydd yn eu herbyn, i'w gweld isod: 

Cam gweithredu Cynnydd Y camau nesaf 

Sicrhau bod poteli 

ailddefnyddiadwy ar gael i 

Aelodau SIC ac yna'r holl 

staff 

Darparwyd poteli â brand y Senedd 

y gellir eu hailddefnyddio i 

Aelodau SIC newydd.   

Cyflwyno’r poteli i’r staff 

drwy fannau arlwyo. 

Hyrwyddo'r defnydd o 

ffynhonnau yfed 

Wedi'i wneud yn fewnol gyda staff 

dros yr haf 

Atgoffa’r staff wrth iddynt 

ddychwelyd i'r swyddfa ar 

ôl y toriad. Mwy o 

arwyddion. 

Ymchwilio i ddichonoldeb 

safon rheoli di-blastig 

Wedi’i gwblhau - ystyrir ei fod yn 

anaddas ar gyfer maint yr ymgyrch; 

mae’n fwy ar gyfer y sector 

gweithgynhyrchu 

Dim rhagor o gamau ar 

hyn o bryd ond bydd yn 

parhau i gael ei adolygu. 

Ysgrifennwch at y cyflenwyr 

am yr ymrwymiad ar 

blastigion a hysbysu 

tendrwyr newydd o’r angen i 

leihau plastig ar y safle. 

Wedi’i gwblhau ar gyfer y 

cyflenwyr mawr - gofyn iddynt 

leihau’r plastig sy'n cael ei anfon 

atom.  Wedi'i ymgorffori mewn 

dogfennau manyleb contract 

diweddar pan fo hynny'n 

berthnasol, gan gynnwys un ar 

gyfer deunyddiau marchnata. 

Bydd yn parhau i gael ei 

weithredu gyda chyflenwyr 

newydd. 

 

 



 

 

Adolygiad capasiti – nodyn ychwanegol: manylion am nodau, cynnydd a chanlyniadau'r 

adolygiad hwn.   

Yn 2021, cynhaliwyd adolygiad capasiti i sicrhau y gallai’r Comisiwn barhau i gyflawni ei 

flaenoriaethau strategol mewn modd cynaliadwy yn ystod cyfnod o newid sylweddol. 

Bwriadwyd i’r adolygiad wneud y canlynol: 

• Deall y dystiolaeth ar ein capasiti sefydliadol a'r hyn sy'n sbarduno’r strwythurau a 

defnydd adnoddau presennol; 

• Archwilio’r galw hysbys a’r galw a ddisgwylir yn y dyfodol; 

• Archwilio pa mor effeithlon ac effeithiol rydym wrth ddarparu ein gwasanaethau i’r 

Aelodau, busnes y Senedd, dinasyddion a ni ein hunain; 

• Asesu'r cyfleoedd i fod yn fwy effeithlon, effeithiol, hyblyg, cydnerth a gwireddu 

arbedion; 

• Darparu sail dros gyfiawnhau'r adnoddau – rhai ariannol, dynol a seilwaith – y rhai 

sydd gennym a’r rhai y mae arnom eu hangen. 

Cyflwynwyd adroddiad yr adolygiad yn haf 2021, gan wneud 12 o argymhellion.  Y penawdau 

cryno a geir isod. Cafodd y gwaith hwn, yn dilyn penderfyniad gan Gomisiwn y Senedd ei 

gyfuno ac mae strategaeth a rhaglen gynhwysfawr Ffyrdd o Weithio yn bwrw ymlaen ag ef.  

 

Crynodeb o argymhellion adolygiad capasiti 2021 

Cyf Pennawd argymhelliad 

1 Diwallu’r galw hybrid/digidol yn gynaliadwy 

2 Agwedd ystwyth at staffio 

3 Adolygu adnoddau ar draws/rhwng gwasanaethau 

5 Adolygu'r broses ar gyfer dogfennau awdurdodi recriwtio 

5 Cyrchu talent allanol 

6 Rheoli’r adnoddau rhan-amser sy’n cael eu rhyddhau 

7 Gwneud y gorau o gymorth yr Aelodau 

8 Cadarnhau’r galw am wasanaeth 

9 Dull o dargedu buddsoddiad 



 

 

Crynodeb o argymhellion adolygiad capasiti 2021 

10 Addasu llinellau’r gyllideb a thargedu cyllidebu sylfaen sero 

11 Defnydd gwell o dechnoleg 

13 Oriau hyblyg 

 

Ym mis Gorffennaf 2022, yng nghyd-destun y cynigion y cytunwyd arnynt ar gyfer 

Diwygio'r Senedd, sy'n cynnwys goblygiadau o ran adnoddau ar gyfer Comisiwn y Senedd, 

gofynnodd y Comisiwn i swyddogion gynnal adolygiad arall o gapasiti ac adnoddau 

presennol y Comisiwn a chyflwyno 'Strategaeth Rheoli Adnoddau' ddrafft i'r Comisiwn yn 

yr hydref. 

Dyma’r prif fecanweithiau a mentrau sy’n sail i'r adolygiad capasiti arall:  

• asesiad o effaith debygol cap ar swyddi sefydledig a/neu gap cyfwerth ag amser 

llawn ar staff presennol y Comisiwn (i ystyried a ellir cynnwys unrhyw dwf staffio 

sydd ei angen i gefnogi gwaith trosiannol Diwygio'r Senedd o fewn nifer y staff 

presennol heb fod angen twf net yn nifer y swyddogion); 

• asesiad o effaith debygol ystod o dargedau effeithlonrwydd ar gyfer pob 

gwasanaeth;  

Mae'r camau hyn wedi’u datblygu dros gyfnod toriad yr haf drwy broses adolygu fanwl a 

gynhaliwyd gan holl benaethiaid gwasanaeth y Comisiwn.  

Un agwedd allweddol ar yr adolygiad mewnol fydd cynnal asesiad o’r effaith ar 

ddewisiadau y gellir eu hystyried o ran y gwasanaethau a ddarperir i'r Aelodau.   

Bydd Strategaeth Rheoli Adnoddau ddrafft, a fydd yn gwneud argymhellion ar y rheolaeth 

gadarn ar gyfer heriau adnoddau a chapasiti'r Comisiwn dros y cyfnod tan y Seithfed 

Senedd, yn cael ei chyflwyno i'r Comisiwn ddiwedd mis Medi 2022. 

Ar ben hynny, bydd rhaglen newydd y Comisiwn, sef Ffyrdd o Weithio, gyda threigl amser, 

yn pennu ac yn cyflawni ystod o amcanion strategol sy'n ymwneud â darparu 

gwasanaethau'r Comisiwn yn y dyfodol.  




